
 

Матулі прысвячаецца… 

 
Тэма мацярынства заўсёды хвалявала   пісьменнікаў усіх народаў. Гэтая тэма 

блізкая кожнаму чалавеку.  

Свіслацкая раённая бібліятэка рэкамендуе прачытаць цудоўныя кнігі вершаў, 

якія прымусяць вас зірнуць іншымі вачыма на сваіх мам, зразумець якую важную 

ролю яны адыгрываюць у вашым жыцці… 

 

З мамай добра мне: вершы. –  

Мінск: Мастацкая літаратура, 2022. – 

(Жывая класіка дзецям). 

У кнізе сабраны вершы беларускіх 

паэтаў пра маці –  яе пяшчоту і любоў, 

духоўную прыгажосць і працавітасць. 

Лірычная гераіня Эдзі Агняцвет гатовая 

аддаць у дар маці “ўсё, што мне самой 

матуля падарыла” (“Маме”). Рыгор 

Барадулін у вершы “Ната маму любіць 

надта” расказвае пра пяшчотныя адносіны 

дачкі і матулі. Герой Алеся Бачылы 

ўзгадвае песню, якую мама на роднай мове 

спявала над калыскай (“Мама”). З глыбокай 

пашанай, як да святой, звяртаецца да маці 

Васіль Жуковіч (“Маё свята –  мама”). 

Вершы добра запамінаюцца. Кніга будзе цікавая малодшым школьнікам, якія 

змогуць парадаваць сваіх матуль, прачытаўшы ім вершы на роднай мове. У кнізе 

шмат ілюстрацый у манеры любімай дзецьмі анімацыі, з мноствам кветак амаль на 

кожным малюнку. 

 

 

Любай маме: вершы беларускіх паэтаў / 

М.Хведаровіч і інш.; складальнік Г.І.Зубрава. – 

Мінск: Беларуская Энцыклапедыя імя Петруся 

Броўкі, 2019. – 32с. – (Кнігі нашага дзяцінства) 

У зборніку сабраны прыгожыя, цёплыя і 

пранікнёныя вершы беларускіх паэтаў, прысвечаныя 

самаму дарагому чалавеку на зямлі – маці. Кніга 

знойдзе водгук у сэрцах самых маленькіх чытачоў, а 

таксама іх бацькоў. Выбранымі вершамі можна 

павіншаваць матулю з любым святам. У кнізе шмат 

ілюстрацый у манеры любімай дзецьмі анімацыі, з 

мноствам кветак на кожным малюнку. 

 

 

 

 



 

 

Пакланюся матулі роднай: вершы / 

уклад. Віктара Шніпа; маст. Аляксей 

Кузьміч. – Мінск: Мастацкая літаратура, 

2019. – 126 с. – (100 вершаў). 

Цудоўныя, шчырыя вершы ад таленавітых 

паэтаў: класікаў і нашых сучаснікаў пра блізкае, 

роднае, незабыўнае: маці, дзяцінства, пра 

самаахвярнасць беларускай жанчыны, яе любоў 

да нашчадкаў і нялёгкі лёс. У дадатак ідуць 

каляровыя ілюстрацыі – рэпрадукцыі карцін 

беларускага мастака, акадэміка міжнароднай 

Кірыла-Мяфодзіеўскай акадэміі славянскай 

асветы, члена Беларускага саюза мастакоў, 

грамадскага дзеяча Аляксея Васільевіча 

Кузьміча, які прысвяціў жыццё апяванню 

жаночай прыгажосці, беларускім Мадоннам. 

Кожны знойдзе сярод цудоўных узораў 

беларускай лірыкі, што ўвайшлі ў кнігу, вершы найбольш блізкія, якія захочацца 

перачытаць і падумаць пра сваю маці, пра яе лёс.  

 

 

  


